
ՈՐՈՇՈՒՄ

<----> <------------> 2011 թվական N ----  -Ն

ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

Հայաստանի Հանրապետության կառավարության 2003 թվականի հունիսի 13-ի N 882-Ն որոշմանը համապատասխան` Հայաստանի Հանրապետության կառավարությունը  ո ր ո շ ու մ է.

1.  Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը իր տնօրինության՝ Երևան քաղաքի Վ. Սարգսյան 7 հասցեում գտնվող շենքից՝ 86.5 քառ. մետր մակերեսով թիվ 1 տարածքն (այսուհետ` գույք) ուղղակի վաճառքի ձևով օտարել գույքի վարձակալ <Բարձր արվեստ> կերպարվեստի կենտրոն> սահմանափակ պատասխանատվությամբ ընկերությանը /այսուհետ՝ գնորդ/ /գտնվելու վայրը՝ ք. Երևան, Վ. Սարգսյան 7/:

2. Սահմանել`

1) Հայաստանի Հանրապետության կառավարության 1998 թ. մարտի 27-ի N 209 որոշմամբ սահմանված կարգով` 2011 թ. մարտի 21-ի դրությամբ գնահատված գույքի արժեքը` 125 921 հազ. դրամ.

2) ուղղակի վաճառքի ձևով օտարման ենթակա գույքի վաճառքի գինը` 65000 հազ. դրամ.

3) որ գնորդը պարտավորվում է գույքի վաճառքի գնի 50 տոկոսը վճարել մինչև սույն թվականի հոկտեմբերի 1-ը, իսկ մնացած 50 տոկոսը մինչև 2012 թվականի դեկտեմբերի 31-ը.

4) որ գնորդին է անցնում գույքի զբաղեցրած հողամասի նկատմամբ ընդհանուր բաժնային սեփականության իրավունքը` Հայաստանի Հանրապետության օրենսդրությամբ սահմանված կարգով:

3. Հայաստանի Հանրապետության կառավարությանն առընթեր պետական գույքի կառավարման վարչության պետին` գնորդի կողմից գույքի վաճառքի գնի 1-ին վճարումը՝ 32500 հազ. դրամը, կատարելուց, ինչպես նաև ընդհանուր բաժնային սեփականության հողամասի իր բաժնեմասի կադաստրային արժեքը և գույքի արժեքի որոշման համար նախատեսված 116 110 դրամ գումարը (ներառյալ ավելացված արժեքի հարկը) վճարումից հետո մեկամսյա ժամկետում գնորդի հետ կնքել առուվաճառքի պայմանագիր, դրանում նախատեսելով, որ գնորդը պարտավորվում է իր միջոցների հաշվին վճարել  գույքային իրավունքների պետական գրանցման համար օրենքով սահմանված գումարներն ու տուրքերը: 

4. Գնորդը պարտավոր է վճարումները Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետական բյուջե, 30 տոկոսը` համապատասխան համայնքի ֆոնդային բյուջե` ըստ գույքի գտնվելու վայրի, իսկ հողամասի իր բաժնեմասի կադաստրային արժեքը վճարել <Պետական սեփականություն համարվող հողի վաճառքից մուտքեր> գանձապետական հաշվին:

5. Սույն որոշումն ուժի մեջ է մտնում պաշտոնական հրապարակման օրվան հաջորդող օրվանից:

                                       Ա. Սահակյան

	1. “Պետական գույքն օտարելու մասին” 

  ՀՀ կառավարության որոշման նախագծի հիմնավորում  

	1.
	Անհրաժեշտությունը

	
	ՀՀ կառավարությանն առընթեր պետական գույքի կառավարման վարչություն է մուտքագրվել ՀՀ ԿԱ պետական գույքի կառավարման վարչության տնօրինության՝ ք. Երևան, Վ. Սարգսյան 7 հասցում գտնվող թիվ 1 տարածքի վարձակալի կողմից վարձակալած տարածքի գնման առաջարկ /հայտ/, որի հիման վրա՝ ՀՀ կառավարության 13.06.2003թ. <<Պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարման կարգը հաստատելու և ՀՀ կառավարության 1994 թվականի փետրվարի 25-ի N92 որոշումն ուժը կորցրած  ճանաչելու մասին>>  թիվ 882-Ն որոշմանը համապատասխան նախապատրաստվել է տարածքի օտարման վերաբերյալ նախագիծը:

	2.
	 Ընթացիկ իրավիճակը և խնդիրները

	
	ՀՀ կառավարությանն առընթեր պետական գույքի կառավարման վարչություն է դիմել <Բարձր արվեստ> կերպարվեստի կենտրոն> ՍՊԸ-ի տնօրենը, խնդրելով ընկերությանը օտարել իրենց կողմից վարձակալած՝ ՀՀ ԿԱ պետական գույքի կառավարման վարչության տնօրինության՝ ք. Երևան, Վ. Սարգսյան 7 հասցում գտնվող շենքից 86.5 քառ. մետր մակերեսով թիվ 1 տարածքը: Գրությամբ տնօրենը հայտնել է, որ ընկերությունը իրականացրել է և այսուհետ ևս մտադիր է իրականացնելու ծրագրեր կերպարվեստի բնագավառում: Ընկերության կողմից պատշաճ կերպով, սահմանված ժամկետներում կատարել է վարձավճարների փոխանցումները և վարձակալած տարածքի ընթացիկ վերանորոգման աշխատանքները: 

21.03.2011թ. կատարվել է տարածքի գնահատում և գնահատման արդյունքների մասին գրությամբ տեղեկացվել է ընկերությանը: 

Առաջարկվում է ուղղակի վաճառքի ձևով օտարման ենթակա գույքի վաճառքի գին սահմանել 65000 հազ. դրամ, միաժամանակ սահմանել, որ գնորդը պարտավորվում է գույքի վաճառքի գնի 50 տոկոսը վճարել մինչև սույն թվականի հոկտեմբերի 1-ը, իսկ մնացած 50 տոկոսը մինչև 2012 թվականի դեկտեմբերի 31-ը։

	3.
	Տվյալ բնագավառում իրականացվող քաղաքականությունը 

	
	Անշարժ գույքի օգտագործման արդյունավետության բարձրացում, պետական բյուջեի մուտքերի ավելացման ապահովում:

	4.
	 Կարգավորման նպատակը և բնույթը 

	
	Նախագծի նպատակը անշարժ գույքի տնօրինման, տիրապետման և օգտագործման իրավունքների փոխանցման ճանապարհով դրա օգտագործման արդյունավետության բարձրացումն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից

	6.
	Ակնկալվող արդյունքը

	
	Պետական բյուջեի մուտքերի ավելացում, ինչպես նաև տարածքի վիճակի բարելավում: 


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<Պետական գույքն օտարելու մասին> Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծով նախատեսված՝ ուղղակի վաճառքի ձևով օտարման ենթակա գույքի վաճառքի գնի 70 տոկոսը, ինչպես նաև հողամասի՝ գույքին համապատասխան բաժնեմասի կադաստրային արժեքը պետք է ուղղվի Հայաստանի Հանրապետության պետական բյուջե, իսկ գույքի վաճառքի գնի 30 տոկոսը պետք է ուղղվի համապատասխան համայնքի ֆոնդային բյուջե` ըստ գույքի գտնվելու վայրի:


	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------------


	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ 

e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	--------------------------------------------------------------------------------------------------------------


	5. Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ  

	Առարկության, առաջարկության հեղինակը 
	Առարկության, առաջարկության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն


	Կատարված փոփոխությունները

	ՀՀ ֆինանսների նախարարություն
	16.05.2011թ.

թիվ 1/9.6/78853-11
	Առաջարկում են նախագծով սահմանել դրույթ, համաձայն որի Գույքը դրվի որպես գրավ` վճարման պարտավորությունները ապահովելու համար, իսկ գրավի պայմանագրի և դրանից բխող գույքային իրավունքների պետական գրանցման և նոտարական վավերացման համար օրենքով սահմանված գումարներն ու տուրքերը կատարվեն Գույքի գնորդի հաշվին: 
	Հաշվի առնելով, որ բարձրացված հարցը կարգավորում է գնորդի հետ կնքվող պայմանագրով՝ հիմք ընդունելով ՀՀ կառավարության 2004 թվականի օգոստոսի 26-ի <Պետական գույքի մասնավորեցման /առուվաճառքի/ պայմանագրերում պարտավորությունների ամրագրման և դրանց կատարման վերահսկման գործընթացը կանոնակարգելու մասին>

N 1955-Ն որոշմամբ հաստատված` պայմանագրի տիպային ձևի 1.2.-րդ կետը՝ /այն է. պայմանագի առարկա համարվում է գրավ դրված՝ ի ապահովումն գնորդի կողմից պայմանագրով ստանձնած պարտավորությունների կատարման/, որոշմամբ նման դրույթ ամրագրելու անհրաժեշտությունը չկա:
	-

	ՀՀ ԿԱ անշարժ գույքի կադաստրի պետական կոմիտե
	13.05.11թ. 

թիվ Ե/7.2/2052-11
	Դիտողություններ և առաջարկություններ չկան:
	-
	-

	ՀՀ մշակույթի նախարարություն
	13.05.2011թ.

թիվ 01/7.1/1958-11


	Առաջարկություններ չունեն:
	-
	-

	ՀՀ արդարադատության նախարարություն
	27.05.2011թ., 

թիվ 01/3172-11
	Առաջարկություններ չունեն:
	-
	-

















